ՀԻՄՆԱՎՈՐՈՒՄ
 «Տնային ուսուցման իրավունք վերապահող հիվանդություն​ների ցանկը սահմանելու և Հայաստանի Հանրապե​տության կառավարության 2006 թվականի հոկտեմբերի 26-ի N 1506-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Սույն փաստաթուղթը բխում է «Հանրակրթության մասին» Օրենքի պահանջներից և մշակվել է ի կատարումն «Հանրակրթության  մասին»  Հայաստանի  Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի  կիրարկումն ապահովող  միջոցառումների  ցանկը հաստատելու  մասին» ՀՀ վարչապետի 17 փետրվարի 2015 թվականի  N  108   - Ա որոշման միջոցառումների 1-ին կետի: 



	2.
	Առաջարկվող կարգավորման բնույթը

	
	Սույն որոշման նախագծով սահմանվում է տնային ուսուցման իրավունք վերապահող հիվանդությունների ցանկը, ինչը հնարավորությունը է ընձեռում երեխային ներգրավված լինել կրթական գործընթացին, չնայած նրա հնարավորությունները սահմանափակող հիվանդությունների: Միաժամանակ, Հայաստանի Հանրապետության կառավարության 2006 թվականի հոկտեմբերի 26-ի N1506-Ն որոշմամբ հաստատված ցանկը վերանայելու անհրաժեշտությունը բխում է նաև համընթհանուր ներառական կրթությանն անցնելու երկրի որդեգրած քաղաքականությունից, ինչը հնարավորություն է ընձեռում նախկինում տնային ուսուցման մեջ ընգրկված երեխաներին հաճախել հանրակրթական դպրոցներ: Հաշվի առնելով վերոգրյալը,  նախագծի մշակման ընթացքում կիրառվել է մոտեցում, որի արդյունքում որոշ չափով նեղացվել է տնային ուսուցման իրավունք վերապահող բժշկական ցուցոմները (օրինակ, նախկինում տնային ուսուցման համար բժշկական ցուցում էին հանդիսանում մտավոր հետամնացության բոլոր ձևերը` ըստ հիիվանդությունների միջազգային դասակարգման (F70-F79), այժմ այդ խումբը տարանջատվել է և թեթև ու չափավոր մտավոր հետամնածությամբ երեխաները (F70- F71) կունենան տնային ուսուցման հնարավորություն`  միայն խնամք և բուժում պահանջող վարքի խանգարումների դեպքում (F70.1-F71.1) (F70.8- F71.8): 

	3.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության առողջապահության նախարարության աշխատակազմի մասնագետների,  Հայաստանի Հանրապետության առողջապահության նախարարության գլխավոր նյարդաբանի և ոլորտի առաջատար մասնագետների կողմից:

	4.
	Ակնկալվող արդյունքը

	
	Կհստակեցվեն և համընդհանուր ներառական կրթության քաղաքականության համատեքստում կարդիականացվեն տնային ուսուցման իրավունք վերապահող բժշկական ցուցումները և հիվանդությունների ցանկը 


ՏԵՂԵԿԱՆՔ
Իրավական ակտի կիրառման դեպքում ակնկալվող արդյունքը իրավական ակտն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 
«Տնային ուսուցման իրավունք վերապահող հիվանդություն​ների ցանկը սահմանելու և Հայաստանի Հանրապե​տության կառավարության 2006 թվականի հոկտեմբերի 26-ի N 1506-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:
Տ Ե Ղ Ե Կ Ա Ն Ք
«Տնային ուսուցման իրավունք վերապահող հիվանդություն​ների ցանկը սահմանելու և Հայաստանի Հանրապե​տության կառավարության 2006 թվականի հոկտեմբերի 26-ի N 1506-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդուման անհրաժեշտության մասին 
	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Սույն որոշման նախագծի ընդունումից հետո այլ իրավական ակտերում փոփոխությունների և/կամ լրացումների անհրաժեշտություն չի առաջանա

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել:


Տ Ե Ղ Ե Կ Ա Ն Ք

«Տնային ուսուցման իրավունք վերապահող հիվանդություն​ների ցանկը սահմանելու և Հայաստանի Հանրապե​տության կառավարության 2006 թվականի հոկտեմբերի 26-ի N 1506-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի մասին
	1
	Հասարակությանը նախագծի վերաբերյալ իրազեկումը

	
	«Տնային ուսուցման իրավունք վերապահող հիվանդություն​ների ցանկը սահմանելու և Հայաստանի Հանրապե​տության կառավարության 2006 թվականի հոկտեմբերի 26-ի N 1506-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը տեղադրվել է ՀՀ առողջապահության նախարարության  www.moh.am ինտերնետային կայքում` 2015 թվականի օգոստոսի 31-ին :


